Tarikh dibaca: 70 Zulhijjah 1443H

A_ g,\,_i_;_-f‘:f""'
AT TS R Y
JABATAN AGAMA ISLAM SELANGOR

KRUTBAH IDULADHA

Tajuk:

“IBADAH HAJI DAN IDULADHA
KEMUNCAK ZIKRULLAH”

Terbitan:
Unit Khutbah
Bahagian Pengurusan Masjid
JABATAN AGAMA ISLAM SELANGOR




“IBADAH HAJI DAN IDULADHA
KEMUNCAK ZIKRULLAH”

A& ST ST

& p&T ST

A& p&T ST

Aasd) s 8T ST g Y Al Y

¥ 3o Vi, 256 5T el b offy ssladl ol sl
‘Jf-’djr@@-’ﬁﬂbW@W@ﬁwwbﬁM
188 25l 20 13 4555 6 BB on,fad o o A
@ sadll T, a0y s

Jialy A0 G623 Y Jass <l ) Al Y AT A
My plas oo a1 A3h5s e 13554 Gigk
laadl ayliols 4l e iz Buga e

3 e s ) \ s y
GGl Sl Al 158 (Gaalid) G TR o G

o\ \

i

3

C 0

9 < s s 2 £~2/ z ﬁ.}; sz // ..if‘; E/ /5,.00 agmo /f//
19 Oaadlics o515 V) 5555 Y5 caslEs o Al ) |k

! al-Hajj: 27-28.
2 ali-Imran: 102.




5, . @ _2E 5 ) _2E 5 ) _SF 5 )
Hadirin Muslimin dan Muslimat yang dikasihi Allah SWT sekalian,

Saya berpesan kepada diri saya dan para jemaah agar bertakwa
kepada Allah SWT dengan melaksanakan segala perintah-Nya dan
meninggalkan segala larangan-Nya. Mudah-mudahan kita menjadi hamba
Allah SWT yang diredai di dunia dan di akhirat.

Khutbah Iduladha pada kali ini bertajuk, “IBADAH HAJI DAN
IDULADHA KEMUNCAK ZIKRULLAH”.

Hadirin Muslimin dan Muslimat yang dikasihi Allah SWT,

Iduladha merupakan salah satu daripada dua hari kegembiraan umat
Islam yang disyariatkan. Hadis daripada Anas bin Malik Radhiallahu’anhu

yang mengisahkan:

‘Rasulullah SAW tiba di Madinah dan penduduk Madinah
mempunyai dua hari untuk bermain-main (merayakannya) sewaktu
jahiliah. Maka Baginda SAW bersabda: Sesungguhnya Allah SWT telah
menggantikan kepada kalian dua hari yang lebih baik daripadanya iaitu
Idulfitri dan Iduladha.”

(Riwayat Ahmad.)

Selain hari kesyukuran dan kegembiraan, Iduladha adalah hari
zikrulllah iaitu hari mengingati serta membesarkan Allah SWT. Dalam
menghidupkan Iduladha dengan zikrullah, umat Islam yang tidak
menunaikan ibadah Haji disunatkan bertakbir bermula sesudah solat
Subuh Hari Arafah pada 9 Zulhijjah berterusan sehingga sesudah Solat
Asar pada Hari Tasyrik ketiga pada 13 Zulhijjah. Manakala para jemaah




yang menunaikan ibadah Haji disunatkan bertakbir bermula sesudah solat
Zohor Hari Iduladha 10 Zulhijjah kerana sebelum itu mereka disunatkan
bertalbiah.

Muslimin-Muslimat yang diberkati Allah SWT,

Magasid atau tujuan utama ibadah Haji adalah zikrullah dan ianya
merupakan roh, inti pati dan maksud kepada ibadah haji sebagaimana
hadis A’isyah Radhiallahu’anha bahawa Rasulullah SAW bersabda:

“‘Sesungguhnya tujuan tawaf, sai antara safa dengan marwah dan
melempar jamrah ialah untuk mengingati Allah Azzawajalla (Yang Maha
Agung).”

(Riwayat Ahmad).

Hakikatnya, zikrullah merupakan magasid dalam setiap ibadah yang
dilaksanakan. Al-Quran memperlihatkannya di setiap akhir ayat yang
berkaitan. Berkaitan solat, Allah SWT berfirman dalam surah al-Nisa ayat
103 yang bermaksud “Kemudian apabila kamu telah selesai mengerjakan
solat, maka hendaklah kamu menyebut dan mengingati Allah semasa
kamu berdiri atau duduk dan semasa kamu berbaring.” Firman Allah SWT
berkaitan puasa dalam surah al-Bagarah ayat 185: “Dan juga supaya
kamu cukupkan bilangan puasa (sebulan Ramadan), dan supaya kamu

membesarkan Allah kerana mendapat petunjuk-Nya dan supaya kamu




bersyukur.” Manakala berkaitan haji Allah SWT berfirman dalam surah al-
Bagarah ayat 200 yang bermaksud: “Kemudian apabila kamu telah selesai
mengerjakan ibadat Haji kamu, maka hendaklah kamu menyebut-nyebut

dan mengingati Allah (dengan membesarkan-Nya)...”

Muslimin dan Muslimat yang berbahagia,

Takbir adalah syiar sambutan hari raya. Bahkan, kegembiraan hari
raya dimanifestasikan dengan alunan takbir yang penuh penghayatan.
Padanya wujud rasa kesyukuran, kegembiraan dan keinsafan. Takbir
dilaksanakan bertujuan mengagungkan Allah SWT dengan menyebut
kalimah ‘'Allahuakbar' secara berulang kali. Dalam takbir hari raya kita
bukan sahaja mengucapkan takbir, tetapi bersamanya lafaz-lafaz pujian
lain yang mengungkapkan keagungan Allah SWT seperti lafaz tahmid,

alhamdulillah, lafaz tasbih, subhanallah dan lafaz tahlil, lailahaillallah.

5, . @ _SE 3 ) _SE 3 ) _oE 9 )

J-sz‘ 4.“’9 cj:\S‘ ‘L\J‘ cj:\S‘ ‘L\J‘ cj’}S‘ ‘UJ‘
Lafaz-lafaz pujian yang diungkapkan mesti diikuti bersamanya
penghayatan bahawa Allah SWT adalah Tuhan, Pencipta dan Pemilik
segalanya. Setiap kita bahkan sekalian makhluk berhajat kepada-Nya.
Justeru, sebagai hamba kita seharusnya insaf, tunduk serta patuh dalam

mengerjakan segala suruhan-Nya dan meninggalkan segala larangan-

Nya.

Lafaz takbir hari raya turut mengingatkan kita peristiwa peperangan
Ahzab. Lafaznya:

“‘Allah SWT membenarkan janji-Nya, membantu hamba-Nya dan
mengalahkan pakatan al-Ahzab dengan sendiri-Nya.”
(Riwayat Ahmad).

Perkataan al-Ahzab dalam lafaz takbir merujuk peristiwa Perang
Ahzab atau Perang Khandaq yang berlaku bulan Syawal tahun ke-5 Hijrah
bersamaan 627 Masihi. Di waktu ini, umat Islam yang dibentengi parit
diasak dari setiap sudut oleh pakatan sekutu musyrikin Mekah dan
kelompok Yahudi Madinah. Dalam surah al-Ahzab ayat 10-11, Allah SWT
menggambarkan situasi getir umat Islam di mana pandangan mata
menjadi tidak tentu arah, hati resah gelisah dan perasaan bagaikan
digoncang dengan dahsyatnya. Namun, dengan angin ribut kencang serta
angkatan tentera malaikat yang tidak dilihat, Allah SWT membantu tentera
Islam sebanyak 3000 orang dalam mengalahkan musuh yang melebihi
10,000 orang.

Muslimin dan Muslimat yang berbahagia,

Syariat Ibadah korban yang dilaksanakan sepanjang Iduladha
adalah zikrullah kerana sembelihan yang dikemukakan adalah kesyukuran
di atas segala nikmat serta hidayah kurniaan-Nya dan ketulusan hati
kerana Allah SWT. Ibadah korban adalah zikrullah kerana individu yang
berkemampuan membelanjakan hartanya, menyembelih korbannya dan
berbahagi rezeki dagingnya kepada fakir miskin serta golongan yang layak

menerimanya kerana Allah SWT. Sungguh, keikhlasan dan ketulusan




semata-mata kerana Allah SWT adalah syarat penerimaan ibadah di sisi-

Nya. Firman Allah SWT dalam surah al-Hajj ayat 37 bermaksud:

‘Daging dan darah binatang korban atau hadiah itu tidak sekali-kali
akan sampai kepada Allah, tetapi yang sampai kepada-Nya ialah amal
yang ikhlas yang berdasarkan takwa dari kamu. Demikianlah la
memudahkan binatang-binatang itu bagi kamu supaya kamu
membesarkan Allah kerana mendapat nikmat petunjuk-Nya. Dan
sampaikanlah berita gembira (dengan balasan yang sebaik-baiknya)

kepada orang-orang yang berusaha supaya baik amalnya”.

Hadirin yang dirahmati Allah SWT sekalian,

Mengakhiri khutbah Iduladha pada tahun ini marilah kita menghayati

dan mengambil pedoman terhadap perkara berikut:

1. Umat Islam hendaklah terus istigamah dengan penghayatan
zikrullah dalam setiap ibadah yang dilaksanakan seterusnya dimurnikan
pelaksanaannya dengan ketulusan hati semata-mata kerana Allah SWT.

2. Umat Islam hendaklah yakin bahawa pejuang, pembela dan
pendukung agama Allah SWT yang berkorban masa, harta dan tenaga
mereka akan sentiasa berada dalam pembelaan Allah SWT.

3. Umat Islam hendaklah mengerjakan ibadah korban dengan
rasa kesyukuran dan ketakwaan seterusnya menerapkan aspek tolong
menolong, prihatin terhadap pihak yang memerlukan dan kasih mengasihi

sesama insan.

‘Dan bagi tiap-tiap umat, Kami syariatkan ibadat menyembelih

\n

korban (atau lain-lainnya) supaya mereka menyebut nama Allah sebagai
bersyukur akan pengurniaan-Nya kepada mereka binatang-binatang
ternak yang disembelih itu. Kerana Tuhan kamu semua ialah Tuhan Yang
Maha Esa, maka hendaklah kamu tunduk taat kepada-Nya dan
sampaikanlah berita gembira (wahai Muhammad) kepada orang-orang
yang tunduk taat.”

(Surah Al-Hajj: 34)

Muslimin dan Muslimat yang dihormati sekalian,

Hari ini kita disunatkan untuk bergembira dan bersukaria dengan
memakai pakaian yang indah dan serba baru. Tetapi janganlah pula kita
lupa akan nasib yang telah dan sedang menimpa sebahagian umat Islam
di negara kita dan negara lain yang menghadapi pelbagai ujian seperti
Covid-19, penyakit kritikal, menghadapi peperangan, menjadi pelarian,
bencana alam, kemiskinan, kebuluran dan tekanan hidup. Atas nama
persaudaraan Islam, marilah kita hulurkan bantuan, derma, doa, khidmat
nasihat dan sebagainya yang termampu sebagai rasa simpati dalam

meringankan beban yang sedang mereka rasai dan deritai.

